
Miðvikudagur 30.september: Á opnu 
húsi var ákveðið að vera með mynda-
sýningu frá Danmerkurferð sem Óðinn 
og Benni fóru í vegna Elect verk-
efnisins. Komið hefur fram sú ósk að 
skápar í anddyri séu gerðir öruggari. 
Ákveðið að ræða það á næsta fundi. 
Vakin var athygli á hvernig við tökum á 
móti fólki. Hægt er að efla móttökuna 
með því að veita þjálfun í símsvörun og 
viðmóti í móttöku. Fá félaga/starfsmann 
til að taka á móti viðkomandi og sýna 
honum húsið. Virkja eldri félaga til að fá 
nýja félaga með sér í verkefni. Hafa 
viðmót sem þema í október. Sagt var frá 
þátttöku Geysis á alþjóðlega geðheil-
brigðisdeginum 10. október. Við-
miðunarreglufundir verða einu sinni í 
mánuði og byrja 22. október. Kynningar-
fundir verða einu sinni í mánuði og byrja 
5. nóvember. 
Miðvikudagur 7. október:  Kynnt 
handbók og tvær skýrslur sem eru hluti 
af niðurstöðum Elect verkefnisins. Þetta 
eru verkfæri sem hægt er að nota til 
þess að virkja félaga til að hefja nám úti 
í samfélaginu.Fólk hvatt til að kynna sér 
þetta efni. Bent á nauðsyn þess að 
þýða efnið á íslensku. Í Mjódd verður 
alþjóðlegi geðheilbrigðisdagurinn 
haldinn. Endanleg dagskrá var kynnt. 
Gangandi skemmtidagskrá frá 13:00 – 
16:30. Uppsetning myndlistarsýningar á 
föstudegi frá 19:00- 21:00. Haust-
markaður Geysis haldinn laugardaginn 
10.október í tengslum við daginn í 
Mjóddinni. Skráning gagna: Vegna 
vottunar þarf að samhæfa skráningu 
gagna. Niðurstaða innskráningargagna 
um virkni félaga þarf að samhæfa í hús-
inu. Vottunarskýrslan verður skoðuð 
betur og umræðu vísað til næsta fundar. 

Miðvikudagur 14.október: Skráning 
gagna: Um þátttöku félaga í starfsemi 

deildanna. Áframhaldandi umræða á 
næsta fundi. Haustmarkaður tókst mjög 
vel. Starfsfólk þakkar félögum. Veiði-
klúbburinn: Kynnt hugmynd um að hafa 
fluguhnýtingarnámskeið. Ráðgert að 
horfa á mynd til að efla þátttöku félaga 
og kynna veiðiklúbbinn á opnu húsi 
fyrsta fimmtudag í nóvember. Náms-
menn, félagar í  RTR starfsleitendur. 
Kristinn kom með tillögu um fundi/hitting 
fyrir félaga í námi eða vinnu. Önnur  mál: 
Bent á að Evrópusamtök klúbbhúsa voru 
stofnað utan um Elect verkefnið  
Miðvikudagur 21. október: 
Félagsleg dagskrá í nóvember var á-
kveðin. 5. nóvember opið hús í Geysi og 
kaffi veiðifélagsins. 12. nóvember verður 
farið út að borða. 19. nóvember verður 
gengið niður Laugaveginn og farið á 
kaffihús. 26. nóvember verður jólaföndur 
í Geysi. Jólaveisla Geysis verður 3. 
desember og litlu jólin 18. desember.  Á 
Þorláksmessu verður hin árlega skötu– 
og saltfiskveisla.10 nóvember verður 
námskeiðið “að takast á við erfiða ein-
staklinga í boði þekkingarmiðlunar. 17 
nóvember verður eldvarnarnámskeið í 
Geysi. Facebook námskeið verður 
haldið alla miðvikudaga milli 11-12 og 
tölvuver er opið alla fimmtudaga milli 11-
12. Minnt á viðmiðunarreglufund þann 
22. okt. Jákvæðni þemað heldur áfram 
út október og nóvember. Gerð athuga-
semd við slæma umgengni á salernum. 
Lítum öll í eigin barm.  

Fréttir af  húsfundum  

Morgunfundir 
Morgunfundir eru nú alla morgna 

og hefjast klukkan 09.00.  
Munið frían morgunmat  
frá kl. 09.00 til 09.30.   

Allir að mæta! 

Síðasta liðið ár 
og það sem af 
er þessu ári 
hefur staðið yfir 
símakönnun í 
Geysi. Inntak 
könnunarinnar 
var að uppfæra 
félagatal, svo að 
klúbburinn hefði ávallt nýjustu upplýs-
ingar í félagatali og á póstlistum. 
Meðal annars var spurt hvort félagar 
væru í námi eða vinnu. Auk þess sem 
spurt var hvort félagar vildu auka virkni 
sína. Töluverður tími fór í leiðréttingar 
á heimilisföngum og símanúmerum 
félaga, sem skýrir hversu langan tíma 
könnunin hefur tekið. Eftir leiðréttingar 
og uppfærslur  fór verkið að ganga 
hraðar og betur gekk að ná til félaga. 
Niðurstaða Könnunarinnar kemur hér: 
Heildarfjöldi félaga í úrtaki: 350. Fjöldi 
félaga í námi: 73. Fjöldi félaga í vinnu: 
98. Þeir sem ekki vildu svara: 16. Ekki 
náðist í: 36. Við þökkum félögum kær-
lega fyrir þátttökuna og ekki síður fyrir 
jákvæð viðbrögð og gott viðmót. 

